
[bookmark: _Hlk204706638]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը
Հայաստանի Հանրապետության կառավարության որոշման նախագծով նախատեսվում է ՀՀ շրջակա միջավայրի նախարարության էկոպարեկային ծառայությանը 2025 թվականի պետական բյուջեով հատկացված և տնտեսված միջոցների հաշվին կատարել վերաբաշխում 1 165 755 000 ՀՀ դրամի չափով՝ գումարն ուղղելով էկոպարեկային ծառայության ՀՀ Տավուշի մարզային վարչության տեխնիկական կարողությունների ընդլայմանը՝ այդ թվում գույքի և տրանսպորտային միջոցների ձեռքբերմանը։ 

2. Ընթացիկ իրավիճակը և առկա խնդիրներ
2024 թվականի հունվարի 1-ից ուժի մեջ է մտել  «Էկոպարեկային ծառայության մասին» ՀՀ օրենքը  (այսուհետ՝ Օրենք), համաձայն որի էկոպարեկային ծառայությունն (այսուհետ՝ Ծառայություն) իրականացնում է պետական անտառներում, անտառային հողերում և բնության հատուկ պահպանվող տարածքներում պահպանության և անտառային ու բնության հատուկ պահպանվող տարածքների օրենսդրության կիրառման նկատմամբ պետական հսկողության գործառույթներ 24/7 ռեժիմով։ Ծառայության կառուցվածքում գործող ՀՀ Լոռու մարզային վարչության, ՀՀ Վայոց ձորի և Արարատի մարզային վարչության, ՀՀ Սյունիքի մարզային վարչության, ՀՀ Շիրակի և Արագածոտնի մարզային վարչության, ՀՀ Տավուշի մարզային վարչության, ՀՀ Կոտայքի և Գեղարքունիքի մարզային վարչության, Երևան քաղաքի և ՀՀ Արմավիրի  մարզային վարչության տարածքային ստորաբաժանումների գործառույթների լիակատար շրջանակի ապահովման, ռեսուրսների արդյունավետ օգտագործման և թերծանրաբեռնվածությունից խուսափելու նպատակով ներկայումս ընթանում են տեխնիկական հագեցվածության ապահովման և կարողությունների ընդլայման գործընթացները։ 
Օրենքի 4-րդ հոդվածով սահմանված Ծառայության լիազորությունները Հայաստանի Հանրապետության ամբողջ տարածքում պատշաճ իրականացնելու նպատակով անհրաժեշտ է թվով 142 հատ գործառնական ավտոմեքենա, որոնց պահանջը պայմանավորված է այն հանգամանքով, որ Ծառայությունը պետական անտառներում, անտառային հողերում և բնության հատուկ պահպանվող տարածքներում պահպանության և անտառային ու բնության հատուկ պահպանվող տարածքների օրենսդրության կիրառման նկատմամբ պետական հսկողության գործառույթներն իրականացնելու է իր 7 մարզային վաչությունների և դրանց 24 տեղամասերի միջոցով։ 
ՀՀ Տավուշի մարզային վարչության գործառույթների և աշխատանքների արդյունավետ կազմակերպման և իրականացման, օրենսդրությամբ սահմանված ու վերապահված լիազորությունների լիարժեք կատարման և առկա արագ արձագանքում պահանջող խնդիրների լուծման համար պահանջվում է 1 165 755 000 ՀՀ դրամի միջոցներ, որոնք նախատեսվում է էկոպարեկային ծառայության տնտեսված միջոցներից 11001- ընթացիկ ծախսեր միջոցառումից վերաբաշխել 31001-տեխնիկական կարողությունների ընդլայնում և 31002 - տրանսպորտային միջոցներով ապահովվածություն միջոցառումներին։
Վերաբաշխման արդյունքում բացի 55 գործառնական մեքենաների ձեռքբերումից հնարավոր կլինի ձեռք բերել նաև`
1) տեսահսկողության համակարգ – 1 հատ, 
2) ռադիոհաճախականության վերահաղորդման կայաններ - 14 հատ, 
3) գրասենյակային գույք և համակարգչային տեխնիկա։	
Վերոնշյալ մեքենաների և գույքերի ձեռքբերման նպատակով հայտարարվել են համապատասխան մրցույթներ «Գնումների մասին» օրենքի 15-րդ հոդվածի 6-րդ մասի 2-րդ կետի հիմքով՝ մասնավորապես. 
1․ Պիկապներ 19 հատ (9 ավտոմատ, 10 մեխանիկա) - 313 000 000 ՀՀ դրամ արժեքով։ Գնման ծածկագիրը՝ ՇՄՆԷՊԾ-ԷԱՃԱՊՁԲ-25/34։ Հաղթող մասնակից է «Գրանդ Ավտո» ՍՊԸ-ն,
2․ Պիկապներ 36 հատ (6 ավտոմատ, 30 մեխանիկա)  - 582 000 000  ՀՀ դրամ արժեքով։ Գնման ծածկագիրը՝ ՇՄՆԷՊԾ-ԷԱՃԱՊՁԲ-25/35։ Հակադարձ աճուրդը բացումը կկայանա 21․11․2025թ.-ին ժ. 14։00-ին,
3․ Գրասենյակային գույք - 22 560 000 ՀՀ դրամ արժեքով։ Գնման ծածկագիրը՝ ՇՄՆԷՊԾ-ԷԱՃԱՊՁԲ-25/33։ Հակադարձ աճուրդը կայացել է  19․11․2025թ.-ին ժ. 11։00-ին, գտնվում է հայտերի գնահատման փուլում,
4․ Գրասենյակային գույք – 34 500 000 ՀՀ դրամ արժեքով։ Գնման ծածկագիրը՝ ՇՄՆԷՊԾ-ԷԱՃԱՊՁԲ-25/37: Հակադարձ աճուրդը կայացել է  20․11․2025թ.-ին ժ. 11։00-ին, գտնվում է հայտերի գնահատման փուլում,
5․ Տեսահսկողության համակարգ 40 000 000 ՀՀ դրամ արժեքով։  Հայտարարությունը և հրավերը կհրապարակվի 20․11․2005թ.-ին,
6․ Ռադիոհաճախականությունների վերահաղորդման կայաններ 169 750 000 ՀՀ դրամ արժեքով։  Հայտարարությունը և հրավերը կհրապարակվի 20․11․2005թ.-ին։
Իրականացված հաշվարկների և վերլուծությունների արդյունքում ՀՀ Տավուշի մարզային վարչության համալրումից հետո 1173 ծրագրի 11001 միջոցառման 4111 ծախսերի տնտեսագիտական հոդվածի գծով գումարների լրացուցիչ պահանջ չի առաջանա:

3.Առկա խնդիրների առաջարկվող լուծումները
ՀՀ Տավուշի մարզային վարչության գործառույթների պատշաճ իրականացումն ապահովելու նպատակով առաջարկվում է էկոպարեկային ծառայության տնտեսված  միջոցներից 1 165 755 000 ՀՀ դրամ գումարը 11001-ընթացիկ ծածկագրից վերաբաշխում կատարել 31001-տեխնիկական կարողությունների ընդլայնում և 31002 - տրանսպորտային միջոցներով ապահովվածություն միջոցառումներին և փոփոխություններ կատարել «Հայաստանի Հանրապետության 2025 թվականի պետական բյուջեի մասին» օրենքում և փոփոխություններ ու լրացումներ կատարել ՀՀ կառավարության 2024 թվականի դեկտեմբերի 27-ի N 2060-Ն որոշման մեջ։
	
	4. Ակնկալվող արդյունքը
[bookmark: _Hlk211435080][bookmark: _Hlk214443065]	««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ կապահովվի շրջակա միջավայրի նախարարության էկոպարեկային ծառայության ՀՀ Տավուշի մարզային վարչության տեխնիկական հագեցվածությունը, այդ թվում` գույքային և տրանսպորտային միջոցներով ապահովումը, որոնք կնպաստեն պետական անտառներում, անտառային հողերում և բնության հատուկ պահպանվող տարածքներում հսկողության գործառույթների պատշաճ իրականացմանը:

5.Նախագծի մշակման գործընթացում ներգրավված ինստիտուտները և անձինք
	Նախագիծը մշակվել է շրջակա միջավայրի նախարարության էկոպարեկային ծառայության կողմից:

6.Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունմամբ Հայաստանի Հանրապետության 2025 թվականի պետական բյուջեում եկամուտների և ծախսերի ավելացում կամ նվազեցում չի նախատեսվում։

	7.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	Նախագիծը բխում է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման N 1 հավելվածով հաստատված ծրագրի շրջակա միջավայրի նախարարություն բաժնի 3-րդ նպատակի 7-րդ կետից (Հայաստանի Հանրապետության շրջակա միջավայրի պահպանության (էկոպարեկային) ծառայության մասին օրենքի նախագիծը Կառավարության հավանությանն արժանանալու վերաբերյալ Կառավարության որոշման ընդունում)։ Նախագծի ընդունման արդյունքում կապահովվի էկոպարեկային ծառայության ՀՀ Տավուշի, մարզային վարչության տեխնիկական հագեցվածությունը, այդ թվում` գույքային և տրանսպորտային միջոցներով ապահովումը, որոնք կնպաստեն պետական անտառներում, անտառային հողերում և բնության հատուկ պահպանվող տարածքներում հսկողության գործառույթների պատշաճ իրականացմանը:

